
Nṋe ndi baisigira.

Ndi na mavhili.

Ni nga nkungulusa no takala.

Nṋe ndi thuthuthu.

Ndi na mavhili mahulwane.

Ndi nga ṋamedza muthihi kana vhavhili vha vhoinwi 
nda ni isa kulesa.

Nṋe ndi goloi.

Ndi na mavhili maṋa. 

Ndi nga ṋamedza vhathu vha sumbe.

Ndi nga ni isa fhethu hune na hu takalela.

Nṋe ndi thekhisi.

Ndi tshiendedzi tsha nnyi na nnyi. 

Ndi nga ṋamedza vhathu vha fumbilirathi.

Ndi nga vha isa mushumoni na vhagudiswa zwikoloni.

Nṋe ndi basi.

Ndi tshiendedzi tsha nnyi na nnyi. 

Ndi gidima badani.

Ndi nga isa vhathu fhethu vha vhanzhi.

Ndi nga isa vhashumi mushumoni na vhathu 
ḓoroboni.

Ndi nga isa na vhagudiswa zwikoloni. 

Nṋe ndi ambulentsi.

Ndi tshiendedzi tsha zwa shishi.

Ndi thusa vhathu zwifhingani zwa khombo.

Ndi nga hwala vhathu vhane vha lwala na vho 
huvhalaho sibadela.

Ndi tshimbila nga luvhilo ndi tshi ya sibadela.

Nga ngomu ndi na khithi ya zwa shishi ine ya 
shumisiwa kha vha lwalaho kana vho huvhalaho musi 
ndi tshi khou vha isa sibadela.

Nṋe ndi nzhini ya mulilo.

Ndi tshiendedzi tsha zwa shishi. 

Ndi nga hwala zwishumiswa zwa u tsima mulilo.

Ndi nga tsima mulilo nga u ṱavhanya.

Musi sairini yanga i tshi khou poidzapoidza, vhareili 
vha vula nḓila uri ndi pfhuke.

Nṋe ndi ṱereṱere.

Ndi khonani ya tsini ya mulimi.

Ndi na mavhili maṋa mahulwane. 

Ndi a kona u lima tsimu.

Ndi ṱiraka ḽa u hwala thundu.

Ndi na mavhili manzhi mahulwane.

Ndi nga dzi hwala nda dzi isa fhethu ho fhambanaho.

Nṋe ndi ṱiraka ḽa mathukhwi.

Ndi na mavhili manzhi mahulwane.

Ndi hwala mathukhwi.

Ndi a hwala nda a isa ḓaleḓaleni.

Nṋe ndi tshidimela.

Ndi gidima kha tshiporo.

Ndi na mavhili manzhi a tsimbi.

Ndi gidima nga luvhilo.

Ndi ṋamedza vhathu vhanzhi.

Ndi vha isa fhethu ho fhambanaho.

Nṋe ndi tshidimela tsha luvhilo lwa nṱhesa.

Ndi gidima nga luvhilo lwa nṱhesa.

Ndi nga isa vhathu fhethu ho fhambanaho.

Ndi nga vha swikisa nga tshifhinga tshipfhufhi.

Nṋe ndi tshidimela tsha mihwalo.

Ndi tshidimela tsha u ongolowesa tshiporoni.

Ndi hwala mihwalo ya u lemelesa.

Ndi i hwala nda i isa kulesa.

Nṋe ndi tshikepe.

Ndi tshimbila milamboni na malwanzheni.

Ndi a kona u hwala vhathu vhanzhi nda vha isa 
kulesa.

Nṋe ndi tshikepe tsha mihwalo.

Ndi hwala mihwalo na zwishumiswa.

Nṋe ndi kukepe kwa u rea khovhe.

Ndi na mambule na zwihuka.

Ndi nga thusa murei wa khovhe u fasha khovhe hu si 
na vhuleme.

Ndi a kona u vhea khovhe nga ngomu. 

Nṋe ndi feri.

Ndi tshimbila maḓini.

Ndi a kona u ṋamedza vhaṋameli na u hwala thundu.

Ndi a kona u hwala dzigoloi, dziṱiraka, na zwipuka.

Nṋe ndi bufho.

Ndi fhufha muyani, nṱha ha makole.

Ndi nga fhufhisa vhathu nda vha isa fhethu ho 
fhambanaho.

Ndi nga hwala dzithundu nda dzi isa fhethu hu re 
kulesa.



20

Nṋe ndi heḽikhophutha.

Ndi fhufha muyani.

Ndi nga thusa vhathu musi hu na zwa shishi.

Ndi nga kavha fhethu huṱuku.

